
ᐳᔓ,

ᐁᑲᐧ ᒪᕑᑎᐣ ᐸᐧᓫᐢ ᑕᔑᑫᐃᐧᐣ ᐊᓂᔑᓇᐯᐠ ᒪᐊᐧᐨ ᐅᐸᑯᓭᐣᑕᓇᐊᐧ ᒋᐃᓇᑕᒧᐠ ᐅᒪ ᐅᐣᑌᕑᐃᔪ ᑭᒋᒥᑲᓇᐠ ᒥᓇ ᐅᒪ ᒥᓯᐁᐧ ᐅᐣᑌᕑᐃᔪ ᐅᐁᐧ 
ᑭᐁᐧᑎᓄᐠ ᓂᑕᔑᑫᐃᐧᓂᓇᐣ ᑲᑕᑲᐧᐠ. ᐁᑲᐧ ᓂᑎᔑᓇᒧᐃᐧᓂᓇᐣ ᐃᓇᑌ ᑲᐧᔭᐠ ᒋᐅᒋᑕᒪᓯᔭᐠ ᒥᓇ ᑲᐧᔭᐠ ᒋᒥᓄᓭᐠ ᐅᐁᐧ ᓂᑎᐡᑯᓂᑲᓂᓇᐣ ᐅᒪ 
ᑭᐁᐧᑎᓄᐠ. ᐁᑲᐧ ᒥᔑᓂᐊᐦᑭ ᑲᐱᒪᓄᑲᑕᒪᐠ, ᒪᐊᐧᐨ ᓂᒐᒋᑫᐣᑕᒥᐣ ᒋᐃᐧᑕᒪᐠ ᐊᔕᔾ ᑫᑲᐟ ᐁᑌᐱᓇᒪᐠ ᐅᐁᐧ ᑲᑭᒋᓀᐣᑕᑲᐧᐠ ᓂᐸᑯᓭᓂᒧᐃᐧᓂᓇᐣ—
ᑕᐱᐡᑯᐨ ᑲᐃᐧᐸᑭᑎᓇᒪᐠ ᑲᐧᔭᒋᒋᑫᐃᐧ ᐊᐦᑭᐤ ᓇᓇᑲᒋᒋᑫᐃᐧᐣ / ᐊᐧᓇᒋᑫᐃᐧ ᐃᐧᑕᒪᑫᐃᐧᐣ ᐅᐁᐧ ᓂᑕᔑᑫᐃᐧᐣ ᒥᑲᓇᑫᐃᐧᓂᓇᐣ ᐅᒋ.

ᐁᑲᐧ ᑲᐧᓂᐣ ᐱᑯ ᐁᑕ ᐅᐁᐧ ᑕᔑᑫᐃᐧᐣ ᑭᒋᒥᑲᓇᑫᐃᐧᐣ ᑲᐃᒋᑲᑌᐠ; ᐊᐦᐃ ᐅᔕ ᑲᔦ ᑲᑲᓇᐊᐧᐸᒋᑲᑌᐠ ᓂᑕᓂᔑᓂᓂᒥᓇᓇᐠ ᑲᐧᔭᐠ ᑫᑯᓇᐣ ᒋᐊᓂ 
ᐊᔭᐊᐧᐨ ᐊᓂ ᓂᑲᐣ. ᐁᑲᐧ ᒥᔑᓂᐊᐦᑭ ᐱᐅᑕᓇᐠ, ᒪᕑᑎᐣ ᐸᐧᓫᐢ ᑕᔑᑫᐃᐧᐣ ᓇᓇᑲ ᒥᔑᐣ ᐊᓂᒥᓭᐃᐧᓇᐣ ᐅᐱᓇᑭᐡᑲᓇᐣ ᐁᑲᐧ ᑲᔦ ᐱᒪᑎᓱᐃᐧᓇᐣ 
ᐁᐅᒋᓇᓂᒋᔭᑭᐣ. ᑐᑲᐣ ᑲᔦ ᑭᒋᐃᐧᒋᐦᐃᐁᐧᐃᐧᓇᐣ ᑲᓇᑐᑕᒪᑭᐣ ᐅᒪ ᑭᐦᑭᓄᐦᐊᒪᑫᐃᐧᓂᐠ, ᐊᐧᑲᐦᐃᑲᓇᐣ ᑲᓄᑕᓭᑭᐣ ᒥᓇ ᑲᒪᒐᑲᒥᐠ ᓂᐦᐱ ᐁᑲᐧ 
ᒪᒥᑎᓀᐣᒋᑲᓇᐱᓀᐃᐧᐣ ᐅᐡᑲᑎᓴᐠ ᑲᐊᓂᒥᐦᐃᑯᐊᐧᐨ ᐁᑲᐧ ᒥᓇ ᑲᐊᓂ ᑭᒋᐡᐸᑭᑌᐠ ᒥᒋᑦ, ᐁᑲᐧ ᐊᒥᐁᐧ ᐅᑫᐧᓂᐊᐧᐣ ᓂᓇᐊᐧᐨ ᑲᔭᓄᑲᑕᒪᑭᐣ ᐅᒪ 
ᓂᑕᔑᑫᐃᐧᓂᓇᐣ. ᐁᑲᐧ ᑲᐧᓂᐣ ᒥᓇ ᐁᐧᑕᓯᓄᐣ ᒋᒪᒥᓄᓇᒪᑭᐣ ᑲᑭᓇ ᓂᑎᓭᐃᐧᓂᓇᓇᐣ, ᔕᑯᐨ ᓂᐸᑯᓭᓂᒧᒥᐣ ᑲᐧᔭᐠ ᒋᐊᓂ ᒪᒋᒋᑫᔭᐠ ᑕᐱᐡᑯᐨ 
ᐅᑫᐧᓂᐊᐧᐣ ᑫᑯᓇᐣ ᑲᓇᐁᐧᐣᑕᒪᑭᐣ, ᑐᑲᐣ ᓂᑕᔑᑫᐃᐧ ᑭᒋᒥᑲᓇᑫᐃᐧᓂᓇᐣ ᒋᐊᓂᑕᑲᐧᐠ.

ᐁᑲᐧ ᐊᐱᐣ ᑭᐡᐱᐣ ᑕᑲᐧᐠ ᐅᐁᐧ ᓂᑕᔑᑫᐃᐧᓂᓇᐣ ᑭᒋᒥᑲᓇᑫᐃᐧᐣ, ᐊᒥᐁᐧ ᑫᐃᔑᓇᑲᐧᐠ ᐊᐱᐣ ᒋᐅᒋᐁᐧᒋᓭᐠ ᒋᑌᐱᓇᒪᑭᐣ ᑐᑲᐣ ᒪᐡᑭᑭᐃᐧ 
ᐃᐧᒋᐦᐃᐁᐧᐃᐧᐣ, ᑭᐦᑭᓄᐦᐊᒪᑫᐃᐧᐣ ᐁᑲᐧ ᐱᒪᑎᓱᐃᐧ ᐃᐧᒋᐦᐃᐁᐧᐃᐧᓇᐣ, ᑫᒋᓇᐨ ᓂᑕᓂᔑᓂᓂᒥᓇᓇᐠ ᑲᐧᔭᐠ ᒋᒥᓇᑲᓄᐊᐧᐨ ᐃᐧᒋᐦᐃᐁᐧᐃᐧᓇᐣ 
ᑲᓇᑕᐁᐧᐣᑕᒧᐊᐧᐨ. ᐁᑲᐧ ᒥᔑᐣ ᒥᓇ ᑯᑕᑭᔭᐣ ᐅᐡᑭ ᑫᑯᓇᐣ ᑕᐅᒋᑕᑲᐧᓄᐣ, ᐁᑲ ᒥᓇ ᓇᐱᐨ ᒋᑕᑲᐧᐠ ᓄᑕᓭᐃᐧᐣ ᒥᓇ ᒋᐅᒋᐁᐧᑕᑭᑌᑭᐣ ᑫᑯᓇᐣ 
ᑲᐱᒋᑲᑌᑭᐣ. ᐁᑲᐧ ᑭᐡᐱᐣ ᑲᐧᔭᐠ ᐃᔑᓇᑲᐧᐠ ᐱᒧᒋᑫᐃᐧᐣ, ᐅᒋᑕᒪᓱᐃᐧᓇᐣ ᓂᑲᑌᐱᓇᒥᓇᐣ, ᒥᓇ ᐊᓄᑭᐃᐧᓇᐣ ᒋᑕᑲᐧᑭᐣ ᑕᐱᐡᑯᐨ ᒋᑭᒋᓀᐣᒋᑫᒪᑲᑭᐣ 
ᓂᑎᔑᐱᒪᑎᓱᐃᐧᓂᓇᓇᐣ ᐅᒋ.

ᐁᑲᐧ ᑕᐢ, ᓂᑕᔑᑫᐃᐧ ᑭᒋᒥᑲᓇᑫᐃᐧᓂᓇᐣ ᐅᑲᐃᐧᒋᐦᐃᑯᓇᐊᐧ ᓂᑎᐯᐣᒋᑫᐃᐧᓂᓇᐣ ᓴᓴᑯᓇᐠ ᒋᐅᒋᑲᑭᐃᐧᑕᒥᑐᐊᐧᐨ ᐁᑲᐧ ᒥᓇ ᓂᑕᓂᔑᓂᓂᒥᓇᓇᐠ 
ᒋᐅᒋᐸᐱᑭᐁᐧᐊᐧᐨ. ᐁᑲᐧ ᐊᐦᐃᐠ ᑲᔦ ᑕᐅᒋᒪᐡᑲᐃᐧᓭᒪᑲᐣ ᒋᐃᓇᑕᒧᐠ ᑯᑕᑭᔭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᑕᑲᐧᑭᐣ, ᒥᐡᑯᐨ ᑲᐧᔭᐠ 
ᒋᐃᐧᑕᓄᑭᒥᑐᓇᓂᐊᐧᐠ, ᒋᐃᐧᒋᐃᐧᑐᓇᓂᐊᐧᐠ ᐁᑲᐧ ᒋᐃᐧᒋᐦᐃᑐᓇᓂᐊᐧᐠ.

ᐁᑲᐧ ᑲᑭᓇ ᓂᑲᓄᓇᐠ ᐊᓂᔑᓇᐯᐠ, ᑲᐯᔑᓇᑲᐧᑭᐣ ᑕᐃᐧᓇᐣ ᒥᓇ ᑲᐃᐧᑕᓄᑭᒪᑲᓄᐊᐧᐨ ᑲᐧᔭᐠ ᒋᓂᓯᑕᐃᐧᓇᒧᐊᐧᐨ ᒪᐊᐧᐨ ᐁᑭᒋᓀᐣᑕᑲᐧᐠ ᐅᐁᐧ 
ᑕᔑᑫᐃᐧᐣ ᑭᒋᒥᑲᓇᑫᐃᐧᐣ ᒥᓇ ᒋᐃᐧᒋᑐᐊᐧᐨ ᒥᐡᑯᐨ ᑲᐧᔭᐠ ᐅᐁᐧ ᒋᑭᔑᒋᑲᑌᐠ. ᐁᑲᐧ ᑲᐧᓂᐣ ᐱᑯ ᐁᑕ ᐅᐁᐧ ᑲᐅᔑᒋᑲᑌᐠ ᑲᑲᓇᐊᐧᐸᒋᑲᑌᐠ; 
ᐁᐊᐧᐸᒋᑲᑌᐠ ᐅᔕ ᑭᑲᐡᑭᑕᒪᓯᐃᐧᓂᓇᐣ, ᒥᓇ ᑭᑎᔑᓇᒧᐃᐧᓂᓇᐣ ᓂᑲᐣ ᑲᐃᓇᐱᓇᓂᐊᐧᐠ ᒥᓇ ᐁᐊᐧᐸᑕᐦᐃᐁᐧᔭᐠ ᑭᐸᑭᑎᓂᑎᓱᐃᐧᓂᓇᐣ ᒥᐡᑯᐨ 
ᑲᐧᔭᐠ ᒋᐃᔑᓭᐊᐧᐨ ᑭᑕᓂᔑᓂᓂᒥᓇᓇᐠ.

ᐁᑲᐧ ᐊᒥᐁᐧ ᐱᑯ ᓂᑕᔑᑫᐃᐧᓂᓇᐣ ᑫᐃᔑᐱᒥ ᐊᓂᒧᑕᒪᑯᔦᐠ ᐊᓂᐣ ᐊᐱᐣ ᒥᓇ ᑫᐊᓂᑐᒋᑲᑌᐠ ᐅᐁᐧ ᐊᐦᑭᐤ ᓇᓇᑲᒋᒋᑫᐃᐧᐣ / ᐊᐧᓇᒋᑫᐃᐧ 
ᐃᐧᑕᒪᑫᐃᐧᐣ ᑲᐊᓄᑲᑌᑭᐣ ᐁᑲᐧ ᒥᓇ ᐊᐊᐧᔑᒣ ᒋᑲᓇᐊᐧᐸᒋᑲᑌᐠ ᓂᑎᔑᓇᒧᐃᐧᓂᓇᐣ ᒥᓇ ᓂᒪᒋᒋᑫᐃᐧ ᐅᓇᒋᑫᐃᐧᓇᓇᐣ. ᐁᑲᐧ ᓂᒧᓀᐣᑕᒥᐣ ᒥᓇ 
ᓂᓇᓇᑯᒧᒥᐣ ᑲᐃᐧᒋᐦᐃᔑᔭᐠ ᒥᓇ ᑲᐸᑭᑎᓂᑎᓯᔦᐠ ᑲᐧᔭᐠ ᒋᑐᒋᑲᑌᐠ ᐅᐁᐧ ᒪᒋᒋᑫᐃᐧᐣ ᐁᑲᐧ ᒥᓇ ᒋᐱᒥᑲᓇᐊᐧᐸᑕᒪᑭᐣ ᓂᑎᓇᐸᑕᒧᐃᐧᓂᓇᓇᐣ ᒥᓇ 
ᑲᐧᔭᐠ ᒋᐃᔑᓭᐠ ᐊᓂ ᓂᑲᐣ ᐅᐁᐧ ᒪᕑᑎᐣ ᐸᐧᓫᐢ ᑕᔑᑫᐃᐧᐣ

ᒥᔑᑫᐧᐨ,

ᐅᑭᒪᑲᐣ ᐯᕑᐅᐢ ᐊᒋᓂᐱᐣᓂᐢᑲᑦ

ᒪᕑᑎᐣ ᐸᐧᓫᐢ ᑕᔑᑫᐃᐧᐣ

ᐅᑭᒪᑲᐣ ᐯᕑᐅᐢ ᐊᒋᓂᐱᐣᓂᐢᑲᑦ
ᒪᕑᑎᐣ ᐸᐧᓫᐢ ᑕᔑᑫᐃᐧᐣ


